
Program Kerjaya Pelajar November 2021 

Jabatan Kerjaya Pelajar dan Job Centre@UTHM Pusat Kemajuan Kerjaya dan 

Alumni (PKKA) bekerjasama dengan kelab-kelab pelajar seperti Majlis Perwakilan 

Pelajar (MPP), Kelab Kejuruteraan Awam (KKA), Persatuan Pelajar Mekanikal 

(PPM), Kelab Kaunseling dan Kerjaya (KKDK), dan Engineering Technology Club 

(ETeC) telah menganjurkan Virtual Career Month UTHM. 

Objektif utama program adalah untuk memberi input pengetahuan spesifik dari 

segi kriteria dan skop sesuatu kerjaya yang bakal diceburi oleh mahasiswa agar 

mereka bersedia ke alam pekerjaan. Malahan, program ini juga dapat          

membantu melengkapkan diri mahasiswa dengan pelbagai ilmu dan aspek     

kemahiran yang diperlukan sebagai asas persediaan ke alam kerjaya. 

Apa yang menariknya sepanjang bulan November ini adalah sebanyak 15      

program pembangunan kerjaya pelajar telah berjaya dilaksanakan. PKKA 

dengan kerjasama Job Centre@UTHM telah pertama kalinya memperkenalkan 

Program "MOCK INTERVIEW" dan perkhidmatan "RESUME REVIEW SERVICE" khas 

buat pelajar UTHM di mana ia melibatkan panel-panel berpengalaman dalam 

dunia sumber manusia (HR) dalam usaha mendedahkan pengalaman baru serta 

gambaran sebenar temu duga oleh panel sumber manusia sendiri. 

Selain itu, bagi memperkenal dan menyebar luaskan makluman tentang         

JobCentre@UTHM, pihak PKKA juga menganjurkan program Jerayawara          

JobCentre@UTHM yang baru dibangunkan di bawah Pusat Kemajuan Kerjaya 

dan Alumni UTHM. 

Penganjuran kali ini melibatkan hampir 500 peserta daripada kalangan alumni 

juga pelajar UTHM dan dilaksanakan sepenuhnya secara atas talian. 

17 NOVEMBER 2021 (RABU) - Pusat Kemajuan Kerjaya 

dan Alumni (PKKA) telah mengadakan Program Jejak 

Alumni Zon Tengah, di sekitar Kuala Lumpur.  Jabatan 

Hubungan Alumni telah menjelajah mencari alumni 

yang bekerja di industri terkemuka iaitu CIDB                 

E-Construct Services Sdn Bhd yang berpusat di Menara 

Sunway Putra, Kuala Lumpur. 

Dalam lawatan ini, pihak Jabatan Hubungan Alumni 

PKKA telah disambut baik oleh dua orang alumni iaitu 

Puan Azra Fakhiera Binti Samsuddin dan Encik            

Muhammad Irshad Bin Rosli, yang kini berkhidmat      

sebagai Senior Associate dan Project Executive masing

-masing di CIDB E–Construct Services Sdn Bhd. Mereka 

merupakan alumni Fakulti Pengurusan Teknologi dan 

Perniagaan (FPTP) tahun 2017. 

Dalam pertemuan singkat ini, pihak Jabatan            

Hubungan Alumni PKKA sempat melawat sekitar       

kawasan tersebut selain berkongsi berita berkaitan 

perkembangan universiti  serta program bersama 

alumni dan peluang kerjaya. 

